
KAPITOLU 478

~ATT DWAR IL-KUMMISSJONI
CINEMATOGRAFIKA TA’ MALTA

Biex jipprovdi ghall-promozzjoni, zvilupp u sostenn ta’ l-industrija
awdjovisiva, inkluza l-industrija tal-film servicing, f’Malta, u ghat-twaqqif
tal-Kummissjoni ~ Cinematografika ta’ Malta u  tal-Kummissarju
Cnematografiku, u biex jistabbilixxi I[-funzjonijiet u setghat rispettivi
taghhom u sabiex jipprovdi dwar affarijiet ancillari ma’ dan jew li
ghandhom x’jagsmu mieghu.

15 ta’ Lulju, 2005
L-ATT VII ta’ I-2005.

TAQSIMA I
PRELIMINARI

1. It-titolu fil-qosor ta’ dan 1-Att hu Att dwar il-Kummissjoni
Cinematografika ta’ Malta.

2. F’dan I-Att, kemm-il darba r-rabta tal-kliem ma tkunx
titlob xort’ohra -

"film" jinkludi film fotografiku jew recording fuq tape
manjetiku jew fuq kull tip ta’ materjal jew mezz ichor, digitali jew
xort’ohra, minn fejn serje ta’ immagini, bil-hoss jew minghajru,
jistghu jkunu prodotti u li hu intiz ghal distribuzzjoni u esibizzjoni
internazzjonali;

"industrija awdjovisiva" tfisser persuni naturali u guridic¢i li
jwettqu attivitajiet relatati ma’ l-izvilupp, il-produzzjoni, id-
distribuzzjoni u I-promozzjoni ta’ xoghol awdjovisiv;

"industrija tal-film servicing" tfisser kull persuna naturali u
guridika li ghandha bhala ghan prin¢ipali kummerc¢jali 1-
provvediment ta’ facilitajiet u, jew apparat lill-industrija
awdjovisiva jew kull ghan iehor bhal dak skond ma’ jista’ jigi
stabbilit mill-Ministru;

"ko-produttur" tfisser kumpannija bl-ghan ta’ produzzjoni
¢inematografika jew produttur marbut b’kuntratt ta’ koproduzzjoni;

"il-Kummissarju" tfisser il-Kummissarju Cinematografiku
mahtur taht l-artikolu 5(1) u tinkludi kull uffi¢jal jew impjegat tal-
Kummissjoni awtorizzat minnu ghal dak 1-iskop;

"il-Kummissjoni" tfisser il-Kummissjoni Cinematografika ta’
Malta mwaqqfa bl-artikolu 3;

"kuntratt ta’ ko-produzzjoni" tfisser ftehim ta’ ko-produzzjoni
bejn ko-produttur stabbilit f’Malta u wiehed jew iktar ko-produtturi
stabbiliti barra minn Malta skond kull trattat bilaterali, multilaterali
jew internazzjonali, konvenzjoni jew ftehim 1i Malta tkun parti
fihom, imma ma jinkludix ftehim ta’ ko-produzzjoni bejn zewg ko-
produtturi jew iktar stabbiliti f’Malta;

"Malta" ghandha I-istess tifsira bhalma hu moghti lilha bl-artiklu

Titolu fil-qosor.

Tifsir.



2 KAP. 478.] KUMMISSJONI CINEMATOGRAFIKA TA’ MALTA

Twaqqif u ghamla
tal-Kummissjoni
Cinematografika
ta’ Malta.

124 tal-Kostituzzjoni;

"il-Ministru" tfisser il-Ministru responsabbli ghall-industrija tal-
films jew kull Ministru iehor li jigi msemmi mill-Prim Ministru
b’avviz fil-Gazzetta;

"preskritt" tfisser preskritt b’regolamenti maghmulin mill-
Ministru taht id-disposizzjonijiet ta’ dan 1-Att;

"produzzjoni awdjovisiva" tfisser 1-izvilupp u l-produzzjoni ta’
xoghol awdjovisiv;

"sena finanzjarja" tfisser kull perjodu ta’ tnax-il xhar li jintemm
fil-31 ta’ Dicembru ta’ kull sena jew kull data ohra li tista’ tigi
stabbilita mill-Ministru:

Izda 1-ewwel sena finanzjarja tal-Kummissjoni tibda mad-
dhul fis-sehh ta’ dan 1-Att u tintemm fil-31 ta’ Di¢cembru tas-sena li
tigi minnufih wara;

"xoghol awdjovisiv" tfisser xoghol li jikkonsisti f’serje ta’
immagini relatati li jaghtu I-idea ta’ moviment, li jkunu jew ma
jkunux akkumpanjati bil-hoss, li jistghu jkunu murija u, meta jkunu
akkumpanjati bil-hoss, li jistghu jkunu mismugha;

"uffic¢jal pubbliku", ghar-rigward tat-Tagsima III ta’ dan I-Att,
ghandha l-istess tifsira bhalma hu moghti lilha bl-artikolu 124 tal-
Kostituzzjoni.

TAQSIMA II

TWAQQIF, FUNZJONIJIET U TMEXXIJA TAX-XOGHOL
TAL-KUMMISSJONI CINEMATOGRAFIKA TA” MALTA

3. (1) Ikun hemm Kummissjoni Cinematografika ta’ Malta,
mahtura mill-Ministru, biex isservi bhala korp li jaghti pariri lill-
Ministru fuq politika awdjovisiva ghal promozzjoni, zvilupp u
sostenn ta’ lI-industrija awdjovisiva u ta’ l-industrija tal-film
servicing, biex tiddetermina I-livelli ta’ benefic¢ji fiskali u ta” kull
tip ichor skond id-disposizzjonijiet tat-Taqsima V ta’ dan 1-Att, u
biex tassisti lill-Kummissarju fl-ezercizzju tal-funzjonijiet tieghu.

(2) TII-Kummissjoni tkun maghmula minn mhux izjed minn
hames membri, mahtura mill-Ministru, u wiehed mill-membri
jinhatar bhala President. Il-membri jigu mahtura minn fost nies li
ghandhom konoxxenza f’oqsma relatati ma’ produzzjonijiet
awdjovisivi jew ¢inematografici, servizzi, setturi ta’ marketing jew
finanzjament, proceduri tas-servizz pubbliku jew oqsma ohra
relatati ma’ I-industrija awdjovisiva jew tal-film servicing. Wiehed
mill-membri tal-Kummissjoni ghandu jigi mahtur wara li jkun gie
nominat mill-Ministru responsabli ghall-kultura.

(3) Il-Ministru ghandu jahtar il-Kummissarju Cinematografiku
bhala wieched mill-membri tal-Kummissjoni, izda [-Kummissarju
ma jistax jinhatar bhala President tal-Kummissjoni.

(4) Il-membri tal-Kummissjoni jigu mahtura ghal Zmien tliet
snin, imma l-membri li jigu hekk mahtura jkunu eligibbli biex
jinhatru mill-gdid meta jiskadi z-zmien taghhom fil-kariga. Kull
membru jista’, qabel ma jiskadi z-zmien tal-kariga, jirrizenja b’ittra
indirizzata lill-Ministru.

(5) Persuna ma tkunx eligibbli 1i tinhatar bhala membru tal-
Kummissjoni jekk -

(@) tkun Ministru, Segretarju Parlamentari jew Membru
tal-Kamra tad-Deputati, jew

(b) tkun Imhallef jew Magistrat, jew

(¢) ikollha interess finanzjarju jew xi interess iehor f’xi
intrapriza jew attivita li x’aktarx tkun tolqot il-qadi ta’
dmirijietha bhala membru tal-Kummissjoni:

Izda 1-Ministru jista’ jwarrab l-iskwalifika ta’ persuna taht
il-paragrafu (¢) jekk dik il-persuna tiddikjara li jkollha dak I-
interess u dik id-dikjarazzjoni u t-twarrib ta’ 1-iskwalifika jigu
pubblikati fil-Gazzetta.

(6) Bla hsara ghad-disposizzjonijiet ta’ dan l-artikolu, il-kariga
ta’ membru tal-Kummissjoni issir vakanti -

(a) meta jiskadi z-zmien ta’ kariga, jew

(b) jekk ikun hemm ¢irkostanzi li, 1i kieku ma kienx
membru tal-Kummissjoni, kienu jwasslu ghall-
iskwalifika tieghu milli jigi mahtur bhala tali.

(7) Membru tal-Kummissjoni jista’ jitnehha mill-kariga mill-
Ministru jekk, fil-fehma tal-Ministru, dak il-membru ma jkunx
idoneu li jibga’ fil-kariga jew ma jkunx baqa’ kapaci 1i jaqdi
dmirijietu kif imiss bhala membru.

(8) Jekk membru jirrizenja jew jekk il-kariga ta’ membru tal-
Kummissjoni tkun xort’ohra vakanti jew jekk membru ma jkunx
jista’ ghal xi raguni jaqdi l-funzjonijiet tal-kariga tieghu, il-
Ministru jista’ jahtar persuna li tkun kwalifikata li tigi mahtura
bhala membru temporanju tal-Kummissjoni. Persuna li tigi hekk
mahtura ghandha, bla hsara ghad-disposizzjonijiet tas-subartikoli
(6) u (7), ittemm milli tibqa’ membru meta tigi mahtura persuna
biex timla l-vakanza jew, skond ma jista’ jkun il-kaz, meta 1-
membru li ma kienx kapaci jaqdi lfunzjonijiet tal-kariga tieghu
jkompli jwettaq dawk id-dmirijiet.

(9) Membru tal-Kummissjoni li jkollu xi interess dirett jew
indirett f’xi kuntratt jew dec¢izjoni maghmulin jew proposti li jigu
maghmulin mill-Kummissarju jew f’kull dec¢izjoni tal-
Kummissjoni skond l-artikolu 4(1)(j), li ma jkunx interess li
jiskwalifika lil dak il-membru milli jibga’ membru, ghandu jizvela
x-xorta ta’ I-interess tieghu fl-ewwel laggha tal-Kummissjoni wara
li jkun sar jaf bil-fatti rilevanti. Dak il-kxif ghandu imbaghad ikun
registrat fil-minuti tal-Kummissjoni, u l-membru li jkollu interess
kif hawn qabel imsemmi ghandu jirtira minn kull seduta li fiha jigi
diskuss dak il-kuntratt. Tali kxif ghandu jitwassal lill-Ministru
minghajr dewmien. Meta l-interess tal-membru jkun tali li
jiskwalifikah milli jibqa’ membru, huwa ghandu jirrapporta I-fatt
minnufih lill-Ministru u jaghti r-rizenja tieghu.

(10) Il-membri tal-Kummissjoni jir¢ievu tali rimunerazzjoni
skond ma jigi de¢iz mill-Ministru.

4. (1) Il-Kummissjoni ma tkunx korp ezekuttiv u ma
jkollhiex funzjonijiet ezekuttivi hlief il-funzjoni prevista fil-

Funzjonijiet tal-
Kummissjoni.



4

KAP. 478.]

KUMMISSJONI CINEMATOGRAFIKA TA’ MALTA

paragrafu (j). [l-funzjonijiet tal-Kummissjoni jkunu li:

(@)

(b)

(¢

(d)

(e)

(©)

(h)

(@)

)
(k)

0

taghti pariri lill-Ministru fuq politika relatata mal-
promozzjoni, zvilupp u sostenn ta’ l-industrija
awdjovisiva u ta’ l-industrija tal-film servicing u
jinkludi, imma mhux limitat ghal, 1-introduzzjoni ta’
inc¢entivi fiskali, tat-taxxa u ohrajn;

taghti pariri lill-Ministru fuq kif l-ahjar tistruttura u
tintegra rizorsi lokali, kemm fuq livell tal-Gvern
kemm fuq livell tal-Kunsilli Lokali, biex tiffacilita 1-
promozzjoni ta’ Malta bhala destinazzjoni ghal
produzzjonijiet awdjovisivi filwaqt 1i tizgura li 1-
kompetittivita u I-burokrazija minima huma elementi
essenzjali li jridu jigu milhuqa;

taghti pariri lill-Ministru fuq l-iffirmar ta’ trattati
bilaterali, multilaterali jew internazzjonali, kull
konvenzjoni jew ftehim 1i jistghu jinkoraggixxu
partecipazzjoni lokali fi produzzjonijiet awdjovisivi u
jwasslu ghal iktar kollaborazzjoni internazzjonali fl-
industrija awdjovisiva;

taghti pariri lill-Ministru fl-izviluppar ta’ strategija
komprensiva f’tahrig ta’ snajja’ li tkun flessibli u
miftuha ghal bidliet industrijali u teknologi¢i in
kollaborazzjoni ma’ l-industrija awdjovisiva u ma’

tippromwovi l-importanza edukattiva tal-film u r-rwol
tieghu fit-tishih  ta¢-cittadinanza, kreativita u
innovazzjoni, kif wukoll biex tinkoraggixxi u
tippromwovi,  ghall-beneficéju  ta’  l-industrija
awdjovisiva Maltija, l-istudju u l-apprezzament ta’
films u tal-produzzjoni ta’ films u tkun ta’ sostenn
ghal inizjattivi li jippromwovu I-litterizmu fil-media u
tizviluppa relazzjonijiet bejn litterizmu u film;

tkun ta’ sostenn ghall-izvilupp ta’ opportunitajiet ghal
access ghall-istorja ta¢c-¢inema u patrimonju kulturali
u l-uzu ta’ l-istorja tal-film fil-ftehim ta’ l-identita, ir-
rapprezentazzjoni, il-kultura u 1-kreattivitd;

tinkoraggixxi l-e¢cellenza u l-innovazzjoni
partikolarment permezz ta’ l-uzu ta’ teknologiji
digitali godda;

tippromwovi lil Malta bhala destinazzjoni ghal gbid
ta’ xoghol awdjovisiv u ghat-twaqqif ta’ intraprizi
awdjovizivi u ta’ film servicing,

tirrakkomanda lill-Kummissarju 1-adozzjoni ta’ mizuri
bil-hsieb li jizguraw li politika u inizjattivi pruvati jigu
tradotti f’pjanijiet ta’ azzjoni konkreti;

tiddetermina 1-livell ta’ benefic¢ji fiskali u ta’ tip iehor
skond id-disposizzjonijiet tat-Taqsima V ta’ dan 1-Att;

tassisti lill-Kummissarju fl-ezer¢izzju tal-funzjonijiet
tieghu;

twettaq kull funzjoni Ii minn zmien ghal zmien tkun

assenjata lilha mill-Ministru.

(2) Il-Ministru jista’, minn zmien ghal zmien u kif jidhirlu
xieraq jaghti bil-miktub u jippubblika direttivi dwar il-politika u 1-
pjanijiet tal-Gvern biex jigu segwiti u adottati mill-Kummisjoni, u
I-Kummisjoni ghandha, kemm jista’ jkun malajr, tadotta u ssegwi
dawk id-direttivi.

5. (1) Ikun hemm Kummissarju Cinematografiku li jinhatar
mill-Ministru.

(2) I-Kummissarju ghandu jibqa’ fil-kariga ghal perjodu ta’
tliet snin, u ghandu jkun eligibbli biex jerga’ jinhatar mill-gdid
meta jiskadi dak iz-zmien tal-kariga.

(3) Persuna ma tkunx eligibbli ghall-kariga ta’ Kummissarju
jekk dik il-persuna:

(@) tkun Ministru, Segretarju Parlamentari, jew Membru
tal-Kamra tad-Deputati, jew

(b) tkun ged isservi bhala Mhallef jew Magistrat; jew

(¢) ikollha interess finanzjarju jew xi interess ichor f’xi
intrapriza jew attivitd 1i x’aktarx taffettwa l-qadi ta’
dmirijietha bhala Kummissarju:

Izda 1-Ministru jista’ jwarrab l-iskwalifika ta’ persuna taht
il-paragrafu (¢) jekk dik il-persuna tiddikjara li jkollha dak I-
interess u dik id-dikjarazzjoni u t-twarrib ta’ 1-iskwalifika jigu
pubblikati fil-Gazzetta.

(4) Bla hsara ghad-disposizzjonijiet ta’ dan l-artikolu, il-kariga
ta’ Kummissarju issir vakanti -

(a) meta jiskadi z-zmien tieghu fil-kariga, jew

(b) jekk ikun hemm ¢irkostanzi illi, li kieku huwa ma
kienx Kummissarju, kienu jwasslu ghall-iskwalifika
tieghu milli jigi mahtur bhala tali.

(5) Jekk il-Kummissarju jirrizenja jew jekk il-kariga tieghu
tkun xort’ohra vakanti jew jekk ma jkunx jista’ ghal xi raguni jaqdi
I-funzjonijiet tal-kariga tieghu, il-Ministru jista’ jahtar persuna li
tkun kwalifikata 1i tigi mahtura bhala Kummissarju temporanju,
jekk tali persuna tkun kwalifikata 1i tkun Kummissarju. Persuna li
tigi hekk mahtura ghandha ttemm milli tibga’ Kummissarju meta
tigi mahtura persuna biex timla l-vakanza jew, skond ma jista’ jkun
il-kaz, meta 1-Kummissarju li ma kienx kapaci jaqdi 1-funzjonijiet
tal-kariga tieghu jkompli jwettaq dawk id-dmirijiet jew, f’kaz ta’ xi
ghan temporanju, il-Kummissarju temporanju jkun wettaq il-
funzjonijiet assenjati lilu.

(6) II-Kummissarju jista’ jitnehha mill-kariga mill-Ministru
jekk, fil-fehma tal-Ministru, dik il-persuna ma tkunx idonea li
tibqa’ fil-kariga jew ma tkunx kapaci li taqdi dmirijietha kif imiss
bhala Kummissarju.

(7) 1l-Kummissarju jir¢ievi tali rimunerazzjoni skond ma jigi
dec¢iz mill-Ministru.

6. (1) Tkun il-funzjoni tal-Kummissarju li jadotta u

Kummissarju
Cinematografiku
ta’ Malta.

Funzjonijiet tal-
Kummissarju.

jimplimenta mizuri ghall-izvilupp, sostenn u promozzjoni ta’ 1-
industrija awdjovisiva f’Malta, u b’mod generali, biex jimplimenta
l-politika awdjovisiva ta’ Malta.

(2) Minghajr pregudizzju ghall-generalitd tas-subartikolu (1) u
ghal funzjonijiet ohra attribwibbli lill-Kummissarju b’dan I-Att, il-
Kummissarju ghandu partikolarment ikollu dawn il-funzjonijiet li

gejjin:
(@)

(b)

(¢)

(d)

(e)

(&)

(h)

li jassisti u jinkoraggixxi b’kull mezz li jahseb adatt,
il-produzzjoni ta’ films f’Malta u t-twaqqif ta’
industriji ghal produzzjoni ta’ films f’Malta;

li jippromwovi l-postijiet, il-facilitajiet, is-snajja’, it-
talent u l-esperjenza disponibbli f’Malta bl-iskop li
jhajjar investiment fil-forma ta’ produzzjonijiet
awdjovisivi internazzjonali li jingibdu f’Malta;

li janalizza, jizen u jic¢certifika l-eligibilta ta’ progetti
u, jew benefi¢jarji ghat-taxxa jew inc¢entivi ohra
provduti mill-Gvern ta’ Malta skond il-kriterji
stabbiliti minn jew taht dan 1-Att jew kull Att iehor u li
jaghmel rakkomandazzjonijiet lill-Kummissjoni ghad-
determinazzjoni tal-livell ta’ benefic¢ji fiskali u ta’ tip
iehor skond it-Taqsima V ta’ dan I-Att;

li jaghmel rakkomandazzjonijiet lill-Kummissjoni ghal

self, passiv jew ghotjiet bil-quddiem ta’ flus lil kull

persuna naturali jew guridika in konnessjoni ma’
xoghol awdjovisiv skond il-kriterji stabbiliti minn jew
taht dan 1-Att jew kull Att ichor;

li jinkoraggixxi u jippromwovi l-koezjoni fl-industrija

awdjovisiva lokali, partikolarment:

(1) 1i jinkoraggixxi u jippromwovi l-iskambju ta’
informazzjoni fost persuni involuti fl-industrija
awdjovisiva;

(i1) 1i jinkoraggixxi u jippromwovi l-uzu effi¢jenti
ta’ rizorsi gewwa l-industrija tal-film servicing
Maltija; u

(ii1) 1i jikkoopera ma’ entitajiet u organizzazzjonijiet
ohra interessati jew milqutin biex jinkoraggixxi
u jippromwovi impjieg fl-industrija awdjovisiva
Maltija u l-produttivita ta’ dik I-industrija;

li japprova ko-produzzjonijiet bejn ko-produttur

stabbilit f’Malta u xi wiehed jew iktar ko-produtturi

stabbiliti barra minn Malta skond kull trattat bilaterali,
multilaterali jew internazzjonali, konvenzjoni jew
ftehim fejn Malta tkun parti, u biex johrog kull

certifikat rilevanti 1i jattribwixxi "nazzjonalita" lil

produzzjonijiet bhal dawk;

li jippartec¢ipa u jippromwovi parte¢ipazzjoni fi

progetti kollaborattivi internazzjonali u li jidhol fi

ftehim ma’ entitajiet barranin u internazzjonali simili;

li jirrapprezenta lil Malta u lill-industrija awdjovisiva
taghha f’entitajiet u avvenimenti internazzjonali tal-

films;

(/) i jikkordina l-isforz ghal glieda kontra l-abbuz tad-
drittijiet ta’ l-awtur fl-industrija tal-film, inkluz imma
mhux limitat ghal piraterija tal-films fuq I-Internet jew
networks elettronici ohrajn jew b’mezzi fizici;

() i jiddiskuti, jinnegozja u jidhol fi ftehim ta’ natura
permanenti jew temporanja jew jistabbilixxi kodici ta’
kondotta ma’ kull entitd pubblika, awtorita pubblika,
dipartiment tal-gvern, korporazzjoni pubblika, kunsill
lokali, jew entita privata jew persuna fuq kwistjonijiet
li jikkon¢ernaw 1-industrija awdjovisiva,

(k) lijaghti pariri lill-Ministru fuq kull kwistjoni konnessa
mal-funzjonijiet tal-Kummissjoni taht u ghal finijiet
ta’ dan 1-Att;

(/) lijezercita kull funzjoni ohra li minn zmien ghal zmien
tigi lilu assenjata mill-Ministru.

(3) TIl-Kummissarju jista’, jekk iqis li jkun hekk xieraq -

(@) jaghmel monitoragg, u kontinwament iqis u jevalwa
kull operat, attivitd u hwejjeg ohra konnessi ma’ kull
kwistjoni relatata ma’ Il-industrija awdjovisiva u I-
industrija tal-film servicing;

(b) iwettaq studji, ricerka jew kull investigazzjoni
konnessa ma’ kull ma jirrigwarda I-industrija
awdjovisiva;

(¢) jipprovdi informazzjoni u johrog linji ta’ gwida, lill-
pubbliku u lil entitajiet rilevanti, konnessi mal-film, 1-
industrija awdjovisiva, I-industrija tal-film servicing u
I-politika awdjovisiva in generali;

(d) jixtri, ibigh jew jiddisponi minn jew jikri art, impjanti,
makkinarju jew apparat, u proprjeta ohra, u jippermetti
l-uzu ta’ proprjetd minn persuni ohra;

(e) jimmanigga l-art, u jizviluppa l-art, u biex jaghmel
xoghlijiet fuq l-art, u jzomm xoghlijiet jew jassisti fil-
manteniment taghhom,;

(f) jipprovdi servizzi ta’ pariri jew ta’ tip iehor jew
facilitajiet relatati ma’ kull funzjoni tieghu, jew
jassisti fil-provediment taghhom; u

(g) b’mod generali jaqdi dawk id-dmirijiet 1-ohra ghall-
ezercizzju siewi tal-funzjonijiet tieghu taht dan I-Att.

7.  Il-Ministru  jista’ jaghmel, ibiddel jew jirrevoka
regolamenti ghat-tmexxija ta’ l-affarijiet tal-Kummissjoni u 1-
Kummissarju. Bla hsara ghad-disposizzjonijiet ta’ dawn ir-
regolamenti u ta’ dan 1-Att, il-Kummissjoni u I-Kummissarju
jistghu jirregolaw il-proc¢eduri taghhom stess.

8. (1) Tl-Kummissarju jkollu personalita legali distinta u jkun
kapaci, bla hsara ghad-disposizzjonijiet ta’ dan I-Att, li jaghmel
kuntratti ta’ akkwist, pussess u tnehhija ta’ kull xorta ta’ proprjeta
ghall-finijiet tal-funzjonijiet tieghu, li jharrek u jigi mharrek, u li

Tmexxija ta’ 1-
affarijiet tal-
Kummissjoni u tal-
Kummissarju.

Personalita legali u
rapprezentanza tal-
Kummissarju.

Hatriet tal-
persunal.

Inkarigu ta’
uffi¢jali pubblici
ghal xoghol mal-
Kummissarju.

Status ta’ uffi¢jali
pubbli¢i inkarigati
jaghmlu xoghol

mal-Kummissjoni.

jaghmel dak kollu li jidhol f’dawk l-operazzjonijiet kollha huma
x’inhuma li jkunu in¢identali jew li jwasslu ghall-ezerc¢izzju jew il-
gadi tal-funzjonijiet tieghu taht dan 1-Att, inkluz li jsellef jew li
jissellef flus.

(2) Kull dokument li jkollu l-iskop 1i jkun strument maghmul
jew mahrug mill-Kummissarju u li jkun iffirmat minnu, jista’
jingieb bi prova u ghandu, sakemm ma jigix ippruvat il-kuntrarju,
jitqies bhala strument maghmul jew mahrug mill-Kummissarju.

(3) L-atti u l-azzjonijiet gudizzjarji li permezz taghhom tigi
impunjata jew kontestata xi dec¢izjoni jew agir ichor tal-
Kummissjoni ghandhom isiru kontra 1-Kummissarju.

TAQSIMA III
UFFICJALI U IMPJEGATI TAL-KUMMISSARJU

9.  Bla hsara ghad-disposizzjonijiet tal-Kostituzzjoni u ta’ kull
ligi ohra applikabbli ghal dan, u minghajr pregudizzju ghad-
disposizzjonijiet I-ohra ta’ dan 1-Att, il-Kummissarju ghandu jahtar
l-ufficjali u l-impjegati ohra li jkunu necessarji minn zmien ghal
zmien mehtiega ghall-isvolgiment siewi u effi¢jenti tal-funzjonijiet
tal-Kummissarju. Il-pattijiet u l-kondizzjonijiet ta’ impieg
ghandhom jigu stabbiliti mill-Kummissarju bi ftehim mal-Ministru.

10. (1) II-Prim Ministru jista’, fuq talba tal-Kummissarju,
minn zmien ghal zmien jordna li uffi¢jal pubbliku jitqabbad
jaghmel xoghol mal-Kummissarju f’dik il-kapacita u b’sehh minn
dik id-data li jistghu jkunu specifikati fl-ordni.

(2) Il-perjodu li matulu ordni kif hawn qabel imsemmija tkun
tapplika ghal xi uffi¢jal li jkun specifikat fiha, ghandu, kemm-il
darba l-uffi¢jal ma jirtirax mis-servizz pubbliku, jew xort’ohra
jtemm milli jibga’ fil-kariga f’data li tigi qabel, jew inkella ghax
tigi specifikata data differenti fl-ordni, jtemm mal-grajja ta’ xi
avveniment minn dawn li gejjin, jigifieri jekk:

(a) dak l-ufficjal li jaccetta offerta ta’ trasferiment ghas-
servizz mal-Kummissarju u impieg permanenti mal-
Kummissarju konformi ma’ I-artikolu 12; jew

(b) il-Prim Ministru jirrevoka ordni maghmula minnu taht
dan l-artikolu ghar-rigward ta’ dak l-uffi¢jal.

(3) Meta ordni kif hawn qabel imsemmija tigi revokata mill-
Prim Ministru ghar-rigward ta’ xi uffi¢jal, il-Prim Ministru jista’,
b’ordni ulterjuri, jqabbad lil dak 1-uffi¢jal jaghmel xoghol mal-
Kummissarju f’dik il-kapa¢itd u b’sehh minn dik id-data li jistghu
jkunu specifikati fl-ordni ulterjuri u d-disposizzjonijiet tas-
subartikolu (2) ghandhom, malli jigri dan, ikunu japplikaw ghall-
perjodu ghal kemm iddum dik 1-ordni ulterjuri ghar-rigward ta’ dak
l-ufficjal.

11. (1) Meta uffi¢jal pubbliku jitqabbad jaghmel xoghol mal-
Kummissjoni taht xi disposizzjoni ta’ l-artikolu 10, dak I-uffi¢jal
ghandu, matul il-perjodu li fih dik l-ordni jkollha effett ghar-
rigward tieghu jew taghha, jkun taht l-awtorita amministrattiva u 1-
kontroll tal-Kummissarju imma huwa ghandu ghal kull ghan u fini

iehor jibga’ u jkun ikkunsidrat u ttrattat bhala uffi¢jal pubbliku.

(2) Minghajr pregudizzju ghall-generalitd tas-subartikolu (1),
uffi¢jal 1i jitqabbad jaghmel xoghol kif hawn gabel imsemmi -

(@) ma ghandux matul il-perjodu li matulu huwa jkun hekk
imgabbad -

(1) ikun prekluz milli japplika ghal trasferiment f’xi
dipartiment tal-Gvern skond il-pattijiet u I-
kondizzjonijiet ta’ servizz marbuta mal-hatra
taht il-Gvern li kellu fid-data li fiha huwa hekk
jitqabbad jaghmel ix-xoghol; jew

(i) ikun hekk impjegat li r-rimunerazzjoni u I-
kondizzjonijiet ta’ servizz tieghu jkunu inqas
favorevoli minn dawk li jkunu marbutin mal-
hatra taht il-Gvern u li jkun qed igawdi fid-data
hawn qabel imsemmija jew li kieku kienu jkunu
marbuta ma’ dik il-hatra, matul dak il-perjodu, li
kieku dak l-uffi¢cjal ma kienx gie mqabbad
jaghmel xoghol mal-Kummissarju; u

(b) ikollu jedd li s-servizz tieghu mal-Kummissjoni jigi
kkunsidrat bhala servizz mal-Gvern ghall-finijiet ta’
pensjoni, gratwita, jew benefi¢¢ju taht 1-Ordinanza
dwar il-Pensjonijiet u I-Att dwar il-Pensjonijiet lil
Nisa Romol u Tfal Iltiema, u ta’ kull dritt jew
privilegg iehor li kien ikollu jedd ghalih, u jkun
responsabbli ghal dak kollu li jista’ jkun responsabbli
ghalih, 1i kieku ma jkunx gie mqabbad jaghmel xoghol
mal-Kummissarju.

(3) Meta ssir applikazzjoni kif hemm provdut fis-subartikolu
(2)(a)(i) din ghandha tinghatalha 1-istess konsiderazzjoni
bhallikieku l-applikant ma kienx gie mqabbad jaghmel servizz mal-
Kummissarju.

(4) Il-Kummissarju ghandu jhallas 1lill-Gvern dawk il-
kontribuzzjonijiet 1i jistghu minn zmien ghal zmien jigu stabbiliti
mill-Ministru responsabbli ghall-finanzi dwar in-nefqa ta’ kull
pensjoni u gratwita li jista’ jagla’ uffi¢jal li jigi mqabbad jaghmel
xoghol mal-Kummissarju kif hawn qabel imsemmi matul il-perjodu
li fih ikun qed jaghmel dak ix-xoghol.

12. (1) II-Kummissarju jista’, bl-approvazzjoni tal-Prim
Ministru, joffri lil uffi¢jal li jkun imqabbad jaghmel xoghol mal-
Kummissarju taht id-disposizzjonijiet ta’ l-artikolu 10, impjieg
permanenti mal-Kummissarju b’dik ir-rimunerazzjoni u b’dawk il-
pattijiet u 1-kondizzjonijiet li ma jkunux inqas favorevoli minn
dawk li dak I-uffi¢jal ikun qed igawdi fid-data ta’ dik l-offerta.

(2) [Il-pattijiet u I-kondizzjonijiet komprizi f’xi offerta
maghmula kif hawn gqabel imsemmi ma ghandhomx jitqiesu li
jkunu inqas favorevoli unikament ghaliex dawn ma jkunux f’kull
rigward identi¢i ma’ jew ahjar minn dawk li I-uffi¢jal involut ikun
ged igawdi fid-data ta’ dik l-offerta, jekk dawk il-pattijiet u I-
kondizzjonijiet, mehudin ilkoll flimkien, ikunu fil-fehma tal-Prim
Ministru joffru benefic¢ji sostanzjalment ekwivalenti jew ahjar.

Kap. 93.
Kap. 58.

Offerta ta’ impjieg
permanenti mal-
Kummissarju lil
uffi¢jali pubblici
inkarigati jaghmlu
xoghol mal-
Kummissarju.

Kap. 93.
Kap. 58.

Kap. 58.

Kap. 93.

Kap. 93.

(3) Kull uffi¢jal pubbliku li jac¢cetta impieg permanenti mal-
Kummissarju li jigi offert lilu taht id-disposizzjonijiet tas-
subartikolu (1) ghandu, ghall-finijiet kollha li ma jkunux dawk ta’
1-Ordinanza dwar il-Pensjonijiet u I-Att dwar il-Pensjonijiet lil
Nisa Romol u Tfal Iltiema, u bla hsara ghad-disposizzjonijiet tas-
subartikolu (6), itemm milli jibga’ fis-servizz mal-Gvern u jidhol
fis-servizz mal-Kummissarju fid-data minn meta jac¢é¢etta, u ghall-
finijiet ta’ dik 1-Ordinanza u ta’ dak 1-Att, dagskemm dawn ikunu
applikabbli ghalih, servizz mal-Kummissarju ghandu jitqies bhala
servizz mal-Gvern fil-parametri tat-tifsiriet relattivi rispettivament.

(4) Kull uffi¢jal bhal dak hawn qabel imsemmi li, minnufih
gabel ma jacc¢etta impieg permanenti mal-Kummissarju kellu jedd
ghal benefic¢c¢ju taht I-Att dwar il-Pensjoniet lil Nisa Romol u Tfal
Iltiema, ikompli jkollu dak il-jedd ghal benefi¢¢ju taht dak 1-Att
ghal kull fini bhallikieku s-servizz tieghu mal-Kummissarju kien
servizz mal-Gvern.

(5) Il-Kummissarju ghandu jhallas lill-Gvern dawk il-
kontribuzzjonijiet li jistghu minn zmien ghal zmien jigu stabbiliti
mill-Ministru responsabbli ghall-finanzi dwar in-nefqa ta’
pensjonijiet u gratwitajiet li jaqla’ uffi¢jal 1i jkun accetta impieg
permanenti mal-Kummissjoni kif hawn qabel imsemmi matul il-
perjodu li jibda ghaddej mid-data minn meta dak I-uffi¢jal ikun
accetta.

(6) (a) Ghall-ghanijiet ta’ I-Ordinanza dwar il-Pensjonijiet, 1-
emolumenti pensjonabbli ta’ dak l-uffi¢jal pubbliku
meta jirtira ghandhom jitqiesu li jkunu l-emolumenti
pensjonabbli 1i jithallsu lil xi uffi¢jal fis-servizz tal-
Gvern fi grad u f’livell inkrementali 1i jikkorrispondi
ghall-kariga li jkollu l-uffi¢jal meta jirtira minn mal-
Kummissarju.

(b) Il-klassifikazzjoni msemmija fil-paragrafu (a) ghandha
ssir minn bord li jkun maghmul minn President i jigi
mahtur mill-Ministru responsabbli ghall-finanzi u
minn zewg membri ohra, wiehed 1i jigi mahtur mill-
Ministru responsabbli ¢entralment ghall-politika dwar
il-persunal fis-servizz pubbliku u l-iehor i jigi mahtur
mill-Kummissarju. Il-klassifikazzjoni ghandha tkun
soggetta  ghall-approvazzjoni finali  tal-Ministru
responsabbli ghall-finanzi.

(¢) Dik il-klassifikazzjoni ghandha ssir fi zmien tliet xhur
mill-aggustament tas-salarji ta’ l-impjegati li jkunu
fis-servizz tal-Gvern u, jew, ta’ impjegati tal-
Kummissarju.

(d) Ebda kariga ma’ tkun klassifikata fi grad oghla minn
dak ta’ Grad 3 fis-servizz tal-Gvern jew dak il-grad
iehor oghla li 1-Ministru responsabbli ghall-finanzi
jista’ minn zmien ghal zmien b’avviz fil-Gazzetta
jistabbilixxi.

(e) Minghajr pregudizzju ghall-artikolu 113  tal-
Kostituzzjoni, hadd ma jista’, wara 1i ssir
klassifikazzjoni kif hawn qabel imsemmija, ikollu jedd

ghal drittijiet taht l-imsemmija Ordinanza dwar il-
Pensjonijiet, li jkunu inqas favorevoli minn dawk li
kien ikollu jedd ghalihom qabel dik il-klassifikazzjoni.

TAQSIMA IV
DISPOSIZZJONIJIET FINANZJARJI

13. (1) Minghajr pregudizzju ghad-disposizzjonijiet 1i gejjin
ta’ dan l-artikolu, il-Kummissarju ghandu hekk imexxi l-affarijiet
tieghu li n-nefqa mehtiega ghall-qadi kif imiss ta’ dmirijietu
ghandha, skond kemm ikun prattiku, ssir mid-dhul li jaghmel.

(2) Ghal dan l-ghan il-Kummissarju ghandu jigbor kull dritt,
rata u pagament iehor stabbiliti b’dan 1-Att jew taht kull ligi ohra.

(3) I[-Kummissarju ghandu jithallas mill-Gvern mill-Fond
Konsolidat tali somom li 1-Parlament jista’ minn zmien ghal zmien
jawtorizza li jkunu wzati biex ikopri kull nefqa li ma jsirx tajjeb
ghaliha mid-dhul.

(4) Kull eccess ta’ dhul fuq in-nefqa ghandu, bla hsara ghal
dawk l-ordnijiet li I-Ministru, wara konsultazzjoni mal-Ministru
responsabbli ghall-finanzi, jista’ minn zmien ghal zmien jaghti, jigi
applikat mill-Kummissarju ghall-formazzjoni ta’ fondi ta’ riserva li
jintuzaw ghall-finijiet tal-Kummissarju. Minghajr pregudizzju
ghall-generalita tal-poteri moghtija lill-Ministru b’dan is-
subartikolu, kull ordni moghtija mill-Ministru kif hawn qabel
imsemmi tista’ tordna t-trasferiment lill-Gvern, jew l-applikazzjoni
b’tali mod kif jista’ jkun specifikat fl-ordni, ta’ parti mid-drittijiet,
rati u pagamenti ohra li jingabru skond is-subartikolu (2) jew ta’
dak l-eccess kif hawn qabel imsemmi.

(5) ID-flus tal-Kummissarju li ma jkunux minnufih mehtiega
biex minnhom tinhareg in-nefqa jistghu jigu investiti b’dak il-mod
li jista’ minn zmien ghal zmien ikun approvat mill-Ministru.

14. Il-Ministru responsabbli ghall-finanzi jista’, wara
konsultazzjoni mal-Ministru, jaghmel ghotjiet bil-quddiem lill-
Kummissarju ta’ dawk l-ammonti li jista’ jagbel li jkunu mehtiega
mill-Kummissarju sabiex iwettaq id-dmirijiet tieghu taht dan 1-Att,
u jista’ jaghmel dawk 1-ghotjiet bil-quddiem b’dawk il-pattijiet u 1-
kondizzjonijiet li huwa jista’, wara konsultazzjoni kif hawn qabel
imsemmi, iqis li jkunu adatti. Kull tali ghoti bil-quddiem jista’ jsir
mill-Ministru responsabbli ghall-finanzi mill-Fond Konsolidat, u
minghajr ebda approprjazzjoni ulterjuri minbarra dan 1-Att, b’ordni
ffirmata minnu li tkun tawtorizza lill-Accountant General jaghti
dawk il-flus bil-quddiem.

15. (1) Il-Kummissarju ghandu wkoll jir¢ievi minghand il-
Gvern mill-Fond Konsolidat dawk l-ammonti 1i jistghu jkunu
mehtiega ghall-allokazzjoni ta’ flus skond l-artikoli 27 u 29.

(2) Minghajr pregudizzju ghal kull disposizzjoni ohra ta’ dan I-
Att, il-Ministru jista’ jaghti lill-Kummissarju direttivi dwar 1-
applikazzjoni ta’ dawk l-ammonti msemmija fis-subartikolu (1).

Il-Kummissarju
johrog in-nefqa
mid-dhul.

Ghotjiet bil-
quddiem mill-
Gvern.

Allokazzjoni ta’
flejjes lill-entitajiet
li joperaw fis-settur
awdjovisiv.

TlI-Kummissarju
jista’ jissellef jew

jiffinanzja kapital.

Self minghand il-
Gvern.

Estimi tal-
Kummissarju.

16. (1) Ghall-fini li jwettaq xi wiehed mid-dmirijiet tieghu
taht dan 1-Att, il-Kummissarju jista’, bl-approvazzjoni bil-miktub
tal-Ministru 1li tinghata wara konsultazzjoni mal-Ministru
responsabbli ghall-finanzi, jissellef jew jiggenera flus b’tali mod,
minn dik il-persuna, korp jew awtorita, u taht dawk il-pattijiet u 1-
kondizzjonijiet li I-Ministru jista’, wara konsultazzjoni kif hawn
gabel imsemmi, japprova bil-miktub.

(2) TIl-Kummissarju jista’ wkoll, minn zmien ghal Zzmien,
jissellef, b’overdraft jew xort’ohra, dawk l-ammonti li jista’ jkun
jehtieg biex jaghmel dmirijietu taht dan 1-Att:

Izda ghal kull ammont ta’ izjed minn hamsin elf lira, tkun
mehtiega l-approvazzjoni tal-Ministru bil-miktub.

17. (1) II-Ministru responsabbli ghall-finanzi jista’, ghal kull
htiega tal-Kummissarju ta’ xorta kapitali, jikkuntratta jew jiggenera
kull self, jew jinkorri passiv, ghal dawk il-perjodi u b’dawk il-
pattijiet u 1-kondizzjonijiet li huwa jista’ jqis adatti; u kull ammont
dovut dwar jew f’dak li ghandu x’jagsam ma’ xi self jew passiv
bhal dak ghandu jkun nefqa fuq il-Fond Konsolidat.

(2) Ghandu kemm jista’ jkun malajr jinghata avviz lill-Kamra
tad-Deputati dwar kull self, passiv jew ghotjiet bil-quddiem bhal
dawk maghmulin jew imgarrba taht id-disposizzjonijiet tas-
subartikolu (1).

(3) Sakemm jigi ggenerat dak is-self kif hemm imsemmi fis-
subartikolu (1), jew ghall-fini li 1-Kumissarju jigi pprovdut
b’kapital attiv, il-Ministru responsabbli ghall-finanzi jista’, b’ordni
li ggib il-firma tieghu, u minghajr ebda approprjazzjoni ulterjuri
hlief dan 1-Att, jawtorizza lill-Accountant General jaghmel ghotjiet
bil-quddiem lill-Kummissarju mit-7Treasury Clearance Fund taht
dawk il-pattijiet li jistghu jkunu spe¢ifikati mill-Ministru meta jkun
qieghed jaghmilhom.

(4) Ir-rikavat ta’ self iggenerat ghall-finijiet li jsiru ghotjiet bil-
quddiem lill-Kummissarju, u I-flejjes l-ohra kollha 1i ghandhom
jinghataw lill-Kummissarju taht dan l-artikolu, ghandhom jithallsu
gewwa fond imwaqqaf proprju ghal dak 1-ghan u li jkun maghruf
bhala "Fond ta’ Self tal-Kummissjoni Cinematografika ta’ Malta".

(5) Dawk l-ammonti li jigu ricevuti mill-Accountant General
minghand il-Kummissarju dwar flus li jinghataw bil-quddiem lill-
Kummissarju taht is-subartikolu (3) ghandhom jithallsu, ghal dawk
li jkunu ammonti ricevuti bhala hlas lura fit-Treasury Clearance
Fund, u ghal dawk li jkunu ammonti ricevuti bhala imghax fil-Fond
Konsolidat.

18. (1) Il-Kummissarju ghandu, sa tmiem Settembru ta’ kull
sena, jew kull xahar iehor 1i jista’ 1-Ministru jistabbilixxi,
jipprezenta lill-Ministru, pjan kummerc¢jali ghat-tliet snin
finanzjarji li jmiss flimkien ma’ 1-estimi ta’ 1-infiq u d-dhul kapitali
u rikorrenti ghas-sena li jmiss:

Izda 1-estimi ghall-ewwel sena finanzjarja tal-Kummissarju
ghandhom jigu ppreparati u adottati f’dak iz-zmien li 1-Ministru
jista’ jispecifika b’avviz bil-miktub lill-Kummissarju.

(2) Fit-thejjija ta’ l-estimi msemmija fis-subartikolu (1), il-
Kummissarju ghandu jikkunsidra kull fond u flejjes ohra li jistghu
jkunu dovuti jithallsu lilu mill-Fond Konsolidat matul is-sena
finanzjarja relevanti, kemm bis-sahha ta’ dan 1-Att jew ta’ xi Att ta’
approprjazzjoni, jew ta’ xi ligi ohra. II-Kummissarju ghandu jhejji
dawk 1-estimi b’tali mod li jizgura li d-dhul kollu kemm hu tal-
Kummissarju jkun mill-anqas bizzejjed biex minnu jithallsu 1-
ammonti kollha ta’ flus li jinhargu kif imiss mill-kont tad-dhul tal-
Kummissarju inkluzi, imma minghajr pregudizzju ghall- generalita
ta’ dik il-frazi, id-deprezzament.

(3) L-estimi ghandhom jinkludu l-estimi ghall-Kummissjoni.

(4) L-estimi ghandhom isiru b’dak il-mod u ghandu jkun fihom
dik I-informazzjoni u dawk il-paraguni ma’ snin pre¢edenti skond
ma 1-Ministru u, jew il-Ministru responsabbli ghall-finanzi jista’
jordna.

(5) Ghandha minnufih tintbaghat kopja ta’ Il-estimi mill-
Kummissarju, malli dawn jigu adottati, lill-Ministru u lill-Ministru
responsabbli ghall-finanzi.

(6) Il-Ministru ghandu ma’ l-ewwel opportunita li jkollu, u
mhux aktar tard minn sitt gimghat wara li jkun ir¢ieva kopja ta’ 1-
estimi minghand il-Kummissarju, japprovhom b’xi emendi jew
minghajr ebda emenda, wara konsultazzjoni mal-Ministru
responsabbli ghall-finanzi.

19. (1) Ma ghandha ssir jew tiggarrab ebda nefqa mill-
Kummissarju kemm-il darba din ma tkunx giet approvata mill-
Ministru kif provdut fl-artikolu 18.

(2) Hlief ghal flus iggenerati mill-Kummissarju innifsu jew li
jigu ricevuti minn sorsi mhux Statali, il-Kummissarju ghandu
jibga’ fil-parametri tan-nefqa kapitali u rikorrenti lilu allokati mill-
Ministru kif awtorizzati mill-Ministru responsabbli ghall-finanzi.

(3) Minkejja d-disposizzjonijiet tas-subartikoli (1) u (2) -

(a) sakemm jiskadu sitt xhur mill-bidu ta’ xi sena
finanzjarja, jew sakemm ikun hemm l-approvazzjoni
ta’ 1-estimi ghal dik is-sena mill-Ministru, skond liema
data tigi l-ewwel, il-Kummissarju jista’ jaghmel jew
igarrab nefqa ghall-qadi ta’ dmirijietu taht dan 1-Att i
b’kollox ma tkunx izjed minn nofs l-ammont approvat
mill-Ministru ghas-sena finanzjarja ta’ qabel,

(b) in-nefqa approvata dwar xi kap jew sotto-kap ta’ I-
estimi tista’, bl-approvazzjoni tal-Ministru moghtija
wara konsultazzjoni mal-Ministru responsabbli ghall-
finanzi, ssir jew tiggarrab dwar xi kap jew sotto-kap
iehor ta’ 1-estimi;

(¢) dwar l-ewwel sena finanzjarja, il-Kummissarju jista’
jaghmel jew igarrab in-nefqa 1i b’kollox ma tkunx
izjed minn dawk l-ammonti li I-Ministru responsabbli
ghall-finanzi jista’, wara konsultazzjoni mal-Ministru,
jippermetti;

(d) jekk dwar xi sena finanzjarja jirrizulta li l-ammont

In-nefqa tkun
skond l-estimi
approvati.



14 KAP. 478.] KUMMISSJONI CINEMATOGRAFIKA TA’ MALTA

Pubblikazzjoni ta’
estimi approvati.

Kontijiet u
verifika.

Kuntratt ta’
provvista, ta’
xoghol jew ta’
servizzi.

L.S. 174.04

Rapport annwali.

Att dwar it-Taxxa
fuq il-Valur
Mizjud.

Kap. 406.

approvat mill-Ministru ma jkunx bizzejjed jew tkun
gamet il-htiega ghal nefqa ghal xi fini mhux provdut
dwarha fl-estimi, il-Kummissarju jista’ jadotta estimi
supplimentari ghall-approvazzjoni tal-Ministru, u
f’kull kaz bhal dak id-disposizzjonijiet ta’ dan 1-Att li
japplikaw ghall-estimi ghandhom, mutatis mutandis,
ikunu japplikaw ghall-estimi supplementari.

20. L-estimi u l-estimi supplementari kollha tal-Kummissarju
approvati mill-Ministru ghandhom, kemm jista’ jkun malajr,
jitqieghdu fuq il-Mejda tal-Kamra tad-Deputati.

21. (1) I-Kummissarju ghandu jizgura li jinzammu kif imiss
kontijiet u records ohra li jirrigwardaw it-thaddim tieghu u 1-
operazzjonijiet li jaghmel, u ghandu jizgura li tigi ppreparata
dikjarazzjoni relattiva ta’ kontijiet ta’ kull tliet xhur u dikjarazzjoni
ohra dwar kull sena finanzjarja.

(2) [Il-kontijiet tal-Kummissjoni ghandhom ikunu verifikati
minn awditur jew awdituri li jigu mahtura mill-Kummissarju u
approvati mill-Ministru:

Izda 1-Ministru responsabbli ghall-finanzi jista’, wara
konsultazzjoni mal-Ministru, jehtieg li l-kotba u I-kontijiet tal-
Kummissarju jigu verifikati jew ezaminati mill-Awditur Generali li
jkollu ghal dak I-ghan is-setgha li jaghmel dik il-verifika fizika u
kull a¢¢certament iehor li jista’ jqis li jkunu mehtiega.

(3) Wara t-tmiem ta’ kull sena finanzjarja 1-Kummissarju
ghandu jara li kopja tad-dikjarazzjoni tal-kontijiet verifikata kif
imiss tintbaghat lill-Ministru u lill-Ministru responsabbli ghall-
finanzi flimkien ma’ kopja ta’ kull rapport maghmul mill-awdituri
fuq dik id-dikjarazzjoni jew fuq il-kontijiet tal-Kummissjoni.

(4) 1l-Ministru ghandu, ma’ l-ewwel opportunita li jkollu, jara
li kopja ta’ kull dikjarazzjoni u rapport titqieghed fuq il-Mejda tal-
Kamra tad-Deputati.

22. Il-Kummissarju ghandu jsegwi l-proceduri ta’ akkwist kif
regolati bir-Regolamenti dwar il-Kuntratti Pubbli¢i, jew kull
emenda relattiva.

23. Il-Kummissarju ghandu, mhux aktar tard minn sitt gimghat
wara tmiem kull sena finanzjarja, jibghat lill-Ministru kopja tad-
dikjarazzjoni verifikata tal-kontijiet tieghu, kopja tar-rapport
maghmul mill-awditur jew l-awdituri dwar dik id-dikjarazzjoni jew
fuq il-kontijiet tal-Kummissarju, flimkien ma’ rapport li
generalment ikun jittratta dwar l-attivitajiet tal-Kummissarju matul
dik is-sena finanzjarja u li jkun fih dik I-informazzjoni konnessa
mal-pro¢edimenti u l-politika tal-Kummissarju. [I-Ministru ghandu
jara li kopja ta’ kull tali rapport titqieghed fuq il-Mejda tal-Kamra
u li tigi pprezentata lill-Ministru responsabbli ghall-finanzi u lill-
Awditur Generali kemm jista’ jkun malajr.

24. Il-Kummissarju jitqies bhala awtorita pubblika ghall-
finijiet ta’ I-Att dwar it-Taxxa fuq il-Valur Mizjud.

TAQSIMA V
SKEMI GHALL-INCENTIVI U SOSTENN FINANZJARJU

25. F’din it-tagsima, kemm-il darba r-rabta tal-kliem ma tkunx
tehtieg xort’ohra -

"kumpannija kwalifikanti" tfisser persuna naturali jew guridika li
twettaq, jew ghandha l-intenzjoni li twettaq go Malta, kummer¢ 1i
jikkonsisti fil-produzzjoni ta’ film jew kull tip ichor ta’ persuna
naturali jew guridika kif stabbiliti mill-Ministru u li jkunu
certifikati bhala kumpannija kwalifikanti skond l-artikolu 26;

"produzzjoni kwalifikanti" tfisser produzzjoni awdjovisiva li
tissodisfa 1-kriterji u 1-kondizzjonijiet mnizzla fl-Iskeda jew kif
stabbiliti mill-Ministru, u li tkun ¢ertifikata bhala produzzjoni
kwalifikanti skond l-artikolu 26.

26. (1) Il-Ministru jista’, wara konsultazzjoni mal-Ministru
responsabbli ghall-finanzi, b’regolamenti jistabbilixxi:

(@) il-kriterji u l-proceduri ghal c¢ertifikazzjoni tal-
kumpanniji  kwalifikanti u  tal-produzzjonijiet
kwalifikanti;

(b) mizuri li jkunu jaghtu benefic¢ji fiskali u beneficeji
ohrajn lil kumpanniji kwalifikanti u produzzjonijiet
kwalifikanti; u

(¢) il-kriterji u mizuri ohra li jirregolaw l-assistenza, il-
garanziji u ghotjiet li jinghataw mill-Kummissarju taht
l-artikoli 27, 28 u 29.

(2) II-Kummissjoni tkun responsabbli biex tistabbilixxi I-
ammont ta’ ghajnuna li tigi moghtija lill-produzzjoni kwalifikanti
jew kumpannija kwalifikanti, hekk li dik id-determinazzjoni tigi
maghmula wara li I-Kummissjoni tkun ir¢eviet rakkomandazzjoni
bil-miktub minghand il-Kummissarju:

Izda 1-Kummissjoni tista’ tadotta linji ta’ gwida ghad-
determinazzjoni tal-livelli u, jew l-ammonti tal-benefic¢ji fiskali u
ta’ tip ichor.

(3) Il-Kummissarju jkun responsabbli  biex  jaghmel
rakkomandazzjonijiet lill-Kummissjoni dwar l-ammont ta’
ghajnuna li tigi moghtija lill-produzzjoni kwalifikanti jew
kumpannija kwalifikanti u, wara d-determinazzjoni tal-
Kummissjoni, gha¢-c¢ertifikazzjoni ta’ persuni bhala kumpanniji
kwalifikanti u ta’ produzzjonijiet bhala produzzjonijiet kwalifikanti
ghall-finijiet ta’ benefic¢ji fiskali u ta’ xi tip iehor skond jew taht
dan 1-Att jew skond jew taht xi ligi ohra.

(4) Meta jsiru xi regolamenti skond is-subartikolu (1), is-
setghat u l-funzjonijiet tal-Kummissjoni u tal-Kummissarju taht
dan l-artikolu ghandhom jigu ezerc¢itati skond u bla hsara ghad-
disposizzjonijiet ta’ kull regolament bhal dak.

27. (1) Abbazi ta’ approvazzjoni  bil-quddiem  tal-
Kummissjoni dwar kull progett, il-Kummissarju jista’ jinvesti fi,
jew jaghti self jew ghotja biex itaffi kompletament jew parzjalment
l-ispiza ta’ produzzjoni kwalifikanti maghmula kompletament jew

Tifsir.

Certifikazzjoni ta’
kumpanniji u, jew
produzzjonijiet
kwalifikanti u
determinazzjoni
tal-livell ta’
beneficgji.

Assistenza mill-
Kummissarju.

Garanziji mill-
Kummissarju.

Ghotjiet mill-

Kummissarju ghat-

tahrig u attivitajiet
ohra.

Kontravvenzjoni
ta’ xi patt jew
kondizzjoni ta’
investimenti, self,

ghoti jew garanziji.

parzjalment f’Malta.

(2) Investiment, self jew ghotja maghmula taht dan l-artikolu
huma soggetti ghall-pattijiet u 1-kondizzjonijiet 1i I-Kummmissarju
jikkunsidra adatti u espedjenti, u jinkludu pattijiet u kondizzjonijiet
relatati mal-hlas lura lill-Kummissarju ta’ kull flejjes imhallsa
minnu u l-pagament ta’ I-imghax fuq somom bhal dawk.

28. (1) Abbazi ta’ approvazzjoni  bil-quddiem tal-
Kummissjoni dwar kull progett, il-Kummissarju jista’ jigarantixxi
il-hlas ta’ l1-ammont princ¢ipali tal-flejjes mislufa rigward
produzzjoni kwalifikanti maghmula kompletament jew parzjalment
gewwa Malta jew minn kumpannija kwalifikanti jew il-hlas ta’
mghax fuq tali somom, jew il-hlas ta’ l-ammont prin¢ipali u I-
pagament ta’ tali mghax, u jista’ jipprovdi garanziji finanzjari ohra
fir-rigward ta’ produzzjoni kwalifikanti.

(2) Garanzija moghtija taht dan l-artikolu ghandu jkollha dik il-
forma u manjiera u dawk il-pattijiet u kondizzjonijiet kif ikun
specifikat fi skema preskritta mill-Ministru li tirregola 1-ghoti ta’
tali garanziji, bi ftehim mal-Ministru responsabbli ghall-finanzi.

(3) Flejjes li 1-Kummissarju jkollu bzonn biex ihallas somom li
jistghu jsiru dovuti minnu skond xi garanzija jridu jigu mhallsin
mid-dhul tieghu jew mis-somom imhallsa mill-Gvern skond 1-
artikolu 13.

29. (1) Abbazi ta’ approvazzjoni  bil-quddiem tal-
Kummissjoni, il-Kummissarju jista’, bla hsara ghall-pattijiet u 1-
kondizzjonijiet li jikkunsidra bhala adatti u espedjenti, jaghmel
ghotjiet biex itaffu kompletament jew parzjalment l-ispiza tat-
tahrig ghall-persuni f’kull aspett ta’ produzzjoni ta’ film.

(2) Abbazi ta’ approvazzjoni bil-quddiem tal-Kummissjoni, il-
Kummissarju jista’ jipprovdi flejjes, bla hsara ghall-pattijiet u
kondizzjonijiet li jikkunsidra adatti u espedjenti, ghall-attivitajiet,
avvenimenti u inizjattivi skond il-funzjonijiet kif specifikati fl-
artikolu 6.

30. Meta xi patt jew kondizzjonijiet 1i tahthom isir
investiment, ghotja, self jew garanzija mill-Kummissarju taht din
it-Taqsima jigu miksura mill-persuna li lilha jew lil xi hadd
f’isimha jsir jew jinghata mill-Kummissarju tali investiment,
ghotja, self jew garanzija, kull ammont dovut lill-Kummissarju fir-
rigward ta’ l-investiment, ghotja, self jew garanzija, flimkien ma’
kull mghax 1i jrid jithallas fugha, skond il-kaz, jitqies bhala dejn li
jrid jithallas lill-Kummissarju u jista’ jigi rekuperat mill-
Kummissarju bhala dejn kuntrattwali f’kull qorti 1i jkollha 1-
gurisdizzjoni:

Izda dan l-artikolu jkun japplika jekk il-Kummissarju jitlob
il-hlas komplet jew parzjali ta’ l-ammont, u l-ammont dovut lill-
Kummissarju jitqies bhala dejn pagabbli immedjatament u li jista’
jigi rkuprat mill-Kummissarju sal- limitu ta’ rikjesta bhal dik.

31. L-ammont komplessiv ta’ kull investiment, ghotja jew self
provduta mill-Kummissarju taht I-artikoli 27 u 29, flimkien ma I-
ammont kumplessiv ta’ l-ammont prin¢ipali u kull mghax 1i 1-
Kummissarju jkollu f’kull hin ihallas abbazi ta’ garanzija moghtija
taht l-artikolu 28, flimkien ma’ l-ammont princ¢ipali u kull mghax,
jekk ikun hemm, li I-Kummissarju jkun hallas abbazi ta’ garanziji u
li ma giex imhallas lura lilu, ma ghandux jec¢c¢edi s-somma li tigi
stabbilita mill-Ministru bi ftehim mal-Ministru responsabbli ghall-
finanzi.

TAQSIMA VI
MIXXELLANIJI

32. Il-Kummissarju, il-membri tal-Kummissjoni u 1-uffi¢jali u
l-impjegati kollha tal-Kummissarju ghandhom jitqiesu li huma
uffi¢jali pubbli¢i fil-parametri tat-tifsira fil-Kodi¢i Kriminali.

33. (1) Il-Ministru jista’ jaghmel regolamenti b’mod generali
biex jaghti effett lid-disposizzjonijiet ta’ dan I-Att, u
partikolarment, imma minghajr pregudizzju ghall-generalita ta’
dan, jista’ jaghmel regolamenti dwar dan li gej:

(a) biex jipprovdi dwar kull haga li dwarha hu mehtieg u
awtorizzat minn dan 1-Att 1i jigi preskritt;

(b) biex jistabbilixxi pro¢eduri amministrattivi u
organizzattivi li ghandhom jigu segwiti mill-
Kummissjoni u mill-Kummissarju;

(¢) biex jistabbilixxi skemi ghall-fini ta’ finanzjament jew
sussidjar ta’ programmi, inizjattivi u avvenimenti li
jirrigwardaw l-industrija awdjovisiva jew l-industrija
tal-film servicing;

(d) biex jipprovdi dwar kull haga li ghandha x’tagsam ma’
l-uffi¢jali u l-impjegati tal-Kummissarju; u

(e) biex jipprovdi dwar kull haga li ghandha x’tagsam ma’
l-infiq u d-dhul tal-Kummissarju, 1-estimi u l-kontijiet
tieghu, u I-verifika taghhom.

(2) II-Ministru jista’ wkoll permezz ta’ regolament jemenda 1-
Iskeda.

Ammont massimu
ta’ investimenti,
self, ghotjiet ecc.,
mill-Kummissarju.

Persuni li jitgiesu
bhala ufficjali
pubblici.

Kap. 9.

Setgha li jsiru
regolamenti.

SKEDA

Artikolu 25
Produzzjoni awdjovisiva titqies bhala "produzzjoni kwalifikanti" kif imsemmi
fl-artikolu 25 jekk tissodisfa 1-kondizzjonijiet li gejjin:
1. ix-xoghol awdjovisiv kon¢ernat ikun prodott kompletament jew parzjalment
f’Malta fuq bazi kummer¢jali bi skop li jintghamel profitt; u
2. ix-xoghol awdjovisiv koncernat ikun prodott kompletament jew parzjalment
ghall-esibizzjoni lill-pubbliku gewwa swali ta¢-cinema jew permezz ta’ xandir
televiziv; u
3. ix-xoghol awdjovisiv kon¢ernat ikun:
a. feature film;
b. drama televisiv;
¢.  animazzjoni (generat bil-computer jew b’xi mod iehor, imma bl-
eskluzjoni ta’ loghob tal-computer); jew

d. dokumentarju kreattiv, fejn il-progett ikun ibbazat fuq tema originali li
jkun fih element ta’ nuqqas ta’ rabta maz-zmien fis-sens li ma jkun
hemm ebda telf ta’ interess meta l-avveniment li mieghu t-tema tkun
marbuta tghaddi u d-dokumentazzjoni ikun fiha kontenut sinifikanti ta’
ffilmjar originali li ma jkunx limitat ghar-rappurtagg ta’ informazzjoni:

Izda x-xoghol awdjovisiv ma jitqiesx bhala "produzzjoni kwalfikanti" jekk

ix-xoghol awdjovisiv kon¢ernat ikun jinkludi jew ikun sostanzjalment ibbazat fuq:
(1) wirjiet pubbli¢i jew specjali maghmulin bi skop 1i jigu ffilmjati
jew ghal xi skop iehor;
(ii) attivitajiet sportivi;
(iii) loghob jew kompetizzjonijiet;
(iv) grajjiet kurrenti jew talk shows;
(v) programmi li juru hidmiet, passatempi jew progetti;
(vi) programmi ta’ recensjoni, programmi fi stil ta’ rivista jew
programmi dwar lifestyle;
(vil) programmi bla script jew tax-xorta reality;
(viii) programmi ta’ riklami jew riklami;
(ix) kontenut pornografiku jew espliciti sesswalment.



